
	వ.	
ఇట్లు మధుసూదనుం డేయుసాయకంబులు గాలువలు గట్టి గట్టి మెయిమఱు

వులు సించియుఁ, గాయంబులు నొంచియు, మర్మంబులు గీఱియు, మహీతలం

బులు దూఱియుఁ, బ్రేవులు వెఱికియుఁ, బెనుమూఁకల కుఱికియు, సీసకంబులు

వగిలించియు, శిరంబులు నొగిలించియు, గైదువులు గఱచియుం, గరవాలం

బులు సఱచియు, నెత్తురులు సిమ్మియు, నెనళ్ళు గ్రుమ్మియు, జరణంబులు

దొలిచియుఁ, జర్మంటు లొలిచియు, బాహుదండబులు గత్తరించియు, బయళ్ళకు

నొత్తరించియుఁ, బలుగండలు సెండియు, బరులురాసి మండియు, గుండెలు

ద్రుంచియుఁ, గుత్తుకలు ద్రెంచియు, నురంబులు గాఁడియు, నరంబులు

దోఁడియు, నుదరంబులు వ్రచ్చియు, నూరువులు గుది గ్రుచ్చియు, మకుటం

బులు విఱిచియు, మదంబులు చెఱచియు, జంఘలు సెల(లి)సియు, జఘ

నంబుల బల(లి)సియు, బాణులం బెనంగియుఁ, బ్రాణంబుల మ్రింగియుఁ,

జట్టలు వాపియుఁ, జమత్కారంబులు మాపియుఁ, బై పయిం దోఁచిన నేచిన దనుజ

సబలంబు చలంబు కొని పోరి పోరిలోఁ దునుక లయ్యునుఁ దుము రయ్యునుఁ

నింతింత లయ్యును నిసుమంత లయ్యునుఁ జిఱును గ్గయ్యునుఁ జిదురుప

లయ్యును మం చయ్యును మడిమం చయ్యును రూపు చెడి తిరుగుడు వడి వాహి

నులు చిక్కువడి చిందఱవందఱై మతిచెడి మల్లామడియై యేపుదెగి [1]యవురు

సవురై యనువు దప్పి యదవదయై యంతంత విచ్చి యరవరలై పాఱలేక

పలపలనై వెఱఁగుపడి వెలవెల్లనై చిడుముడి పడి చెల్లాచెదరై పొడవడంగి

ప్రోవున నొక్కండై పోవిడిచినఁ బోయినపోకై పోయినం గని దనుజనాయ

కుండు తనమొనక భయదాయకుం డై నిజరథనిహితబహువిధసాయకుండై

చాలుఁ జాలుఁ బోకుపోకు నిల నిలు మని యదలించి కోదండంబు ధరియించి

గొనయంబు సారించి సారథికి రథవేగం బుపదేశించు సమయంబున.

	↑ యెప్పరుస పట్టయి

		 ఈ పేజీలో చివరి మార్పు 24 జనవరి 2022న 08:02కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

